
GOUVÈNÈ CUOMO ANONSE PRESKE $36.2 MILYON DOLA NAN SIBVANSYON POU BENEFISYE 179 

ÓGANIZASYON KAP ASISTE VIKTIM KRIM YO 

 

Óganizasyon non-pwofi, lopital ak ajans gouvènman ak ajans kap fè respekte lalwa resevwa 

finansman pou sipòte 230 pwogram ki pral asiste gason, fi ak timoun yo ki te viktim 

Gouvènè Andrew M. Cuomo jodia te anonse ke 179 kominote ki baze sou òganizasyon, lopital ak ajans 

kap fè respekte lalwa ak ajans gouvènman nan Eta New York pral atribye preske $36.2 milyon dola nan 

sibvansyon pou finanse pwogram ki pral bay sèvis dirèk a viktim krim yo. Yon total 230 pwogram pral 

ofri asistans tankou konsèy ak entèvansyon nan kriz, devans ak èd legal pou moun yo nan tan bezwen 

nan tout 62 konte yo nan New York. 

 

“Lè yon moun se viktim krim, yo ta dwe gen aksè fasil ak rapid a sèvis yo ki pral ede yo rekipere,” 

Gouvènè Cuomo te deklare. “New York dwe rete yon lidè nan bay sèvis sipò a viktim krim yo, e 

finansman sa a pral ede nou satisfè objektif sa nan asire ke gen pwogram ki disponib nan chak kwen nan 

Eta.” 

 

Sibvansyon yo, te jere pa Biwo Sèvis Viktim (OVS), pral pèmèt OVS pou elaji rezo asistans viktim li yo nan 

finanse 22 founisè ki aktyèlman pa finanse pa ajans lan. Founisè sa yo pral resevwa sibvansyon ki pral 

pèmèt yo ofri yon total 25 nouvo pwogram, sa ki pral bay sèvis konplè a viktim tout kalite krim ak sèvis 

spesyalize pou viktim abi timoun, atak seksyèl ak vyolans domestik, anplis pou ede Ameriken natif natal 

ak jèn moun nwa yo ak gason panyòl yo ant laj 16 ak 24 ane – de gwoup ki souvan rankontre obstak pou 

jwenn èd. 22 founisè ki nouvèlman finanse ak pwogram yo pral amelyore sèvis pou viktim yo nan Bronx, 

Cayuga, Dutchess, Erie, Franklin, Kings, Monroe, New York, Onondaga, Ontario, Seneca, Suffolk, Sullivan 

Wayne, Washington, Westchester ak konte Yates.  

 

Ou ka jwenn yon lis konplè òganizasyon ak ajans yo ki pral pataje preske $36.2 milyon la; 22 nouvo 

founisè ki finanse yo liste an karaktè fonse. 

 

Elizabeth Cronin, Direktè OVS, te deklare, “Li gen yon enpòtans esansyèl pou viktim yo jwenn aksè fasil 

nan tan bezwen yo. Pworgam sa yo pral ofri yon vas sèvis sipò esansyèl - tankou abri, liy telefòn dirèk, 

transpòtasyon, konsèy ak defans - ki enpòtan pou viktim krim yo. Nou te egalman elaji pòte nou pou ede 

de gwoup moun ki te defavorize nan tan lontan: jèn gason koulè ak Ameriken Natif Natal yo. Okenn 

moun pa ta dwe soufri apre pasaj yon krim sèlman.” 

 

179 founisè yo, sa ki enkli non-pwofi, òganizasyon yo ki baze sou kominote, ajans gouvènman avèk ajans 

kap fè respekte lalwa ak lopital yo, pral egzekite kontra twazan avèk OVS, avèk opsyon pou ekstansyon 

en, dezan. Pwogram finansman an pral disponib pou apeprè $36.2 milyon dola pou premye ane kontra 

sa yo; yo espere menm kantite lajan nan finansman federal ak eta pral disponib chak ane pandan dire 

kontra sa yo. Sik finansman pou sibvansyon yo aliyen avèk bidjè federal ane a (1ye Oktob jiska 30 

Septanm). 

 

Apeprè 95 pousan nan preske $36.2 milyon dola ki disponib vini nan Lwa sou Viktim Krim federal yo 

(VOCA) Pwogram Sibvansyon Asistans Temwen ak Viktim ak Kont Amelyorasyon Jistis Kriminèl Eta, 

toulède finanse pa amann, frè ak sichaj ki peye pou sèten ofansè ki kondane nan tribinal eta oswa 

federal. Finansman Eta gen ladan 5 pousan ki rete yo. 

 

Pwogram federal VOCA egzije 40 pousan nan $36.2 milyon dola pwogram finansman kap sèvi gwoup 

priyorite ki annaprè yo: viktim vyolans domestik, agresyon seksyèl ak abi timoun, ansanm avèk viktim 

nenpòt lòt kalite krim. Pou premye fwa, OVS te angaje finansman (jiska 2 pousan total disponib) pou 

pwogram yo ki deziyen pou sèvi jèn gason koulè ant laj 16 ak 24 ane ak natif natal ameriken yo. 

 

Lè yap aplike pou finansman, yo te mande founisè yo pou idantifye sèvis yo ki reponn a bezwen imedyat 

viktim yo apre krim lan epi adrese eka nan sèvis yo. Sivansyon sa yo pral finanse pèsonèl, tankou 

defansè viktim krim yo ki te ede gason, fi, timoun ak fanmi yo aplike pou konpansasyon finansye nan 

OVS epi ede yo kòm jistis kriminèl ap trete ka yo, e sèvis yo, gen ladan asistans legal, konsèy pou kriz ak 

lojman ijans. Ane pase, pwogram asistans pou viktim krim yo te finanse pa OVS ki te sèvi preske 256,000 

moun nan tout Eta. 

 

Ariel Zwang, PDG Safe Horizon nan vil New York, te deklare, “Safe Horizon, òganizasyon prensipal pou 

asistans viktim nan peyi a, pwofondeman rekonesan a Gouvènè Cuomo ak Biwo Sèvis Viktim Eta New 

York paske li te dirije pwogram resous ki pi endispansab tankou pa nou yo ki gen yon eksperyans 

pwouve nan bay sèvis elektiv a viktim krim yo ak abi. Pandan 36 ane, Safe Horizon te devlope 

espesyalizasyon ki rekonèt nasyonalman pou reponn a viktim vyolans domestik, abi timoun, trafik imen 

ak atak seksyèl, e finansman enpòtan sa pral ede asire ke Safe Horizon ka kontinye deplase viktim yo de 

kriz a konfidans. Nou aplodi Gouvènè a pou angajman l ki dire lontan nan bay soulajman a Nouyòkè yo ki 

afekte nan krim.” 

 

Raini Baudendistel, Direktè Egzekitif Sant Asistans Viktim Krim nan Binghamton, te deklare, “Finansman 

sa yo enpòtan pou pwovizyon bon jan kalite sèvis viktim ki efikas ak efektif nan Eta New York; enkli 

repons kriz 24èdtan nan Konte Broome. Sant Asistans Viktim Krim reponn a moun yo, fanmi ansanm 

avèk kominote a jan bezwen yo soulve pou viktim tout kalite krim men ki pa limite a vyolans seksyèl, abi 

timoun, ak vyolans domestik. Fon sa yo pral asiste ajans lan pandan nap reponn a bezwen kwasan viktim 

yo ansanm avèk fanmi yo, espesyalman, nan ka omisid devastatè ki ankou. “ 

 

Anplis pou jere sibvansyon sa yo. OVS bay konpansasyon finansye dirèk a viktim inosan krim yo ansanm 

avèk fanmi yo. Nan ane 2013, ajans lan te bay plis pase $22.7 milyon dola nan konpansasyon, ki finanse 

yon laj varyete asistans bay viktim krim yo ansanm avèk fanmi yo, enkli peman fakti medikal ak dantè, 

depans pou fineray ak deplasman ak konpansasyon pou pèdi salè ak sipò. 

 

Senatè Kirsten Gillibrand te deklare, “Li enpòtan ke nou bay sivivan krim yo sipò ak sekirite yo bezwen. 

Envestisman enpòtan sa a pral mete resous yo nou bezwen sou teren an pou kominike efikasman, 

konseye, ak idantifye sèvis defans pou moun yo ki pi vilnerab nan kominote nou an.” 

 

Depite Charles B. Rangel te deklare, “Mwen fyè paske òganizasyon yo nan New York kap bay sèvis 

enpòtan a moun yo ki vilnerab e ki gen bezwen dezespere pou asistans. Grasa efò Gouvènè Cuomo, 

finansman sa pral fè yon wout long nan direksyon pou geri blesi fizik ak sikolojik a viktim yo ki pa ta dwe 

andire twomatis yo poukont yo.” 

 

Depite Nita Lowey te deklare, “Se responsabilite nenpòt sosyete desan pou ede viktim krim ak abi yo, 

espesyalman timoun yo, ki patikilyèman vilnerab e ki ka pa gen kapasite pou pwoteje oswa defann tèt 

yo. Fon sa yo nan Sant pou Sekirite ak Chanjman nan Rockland ak Hope’s Door nan Westchester bay 

konsèy enpòtan ak entèvansyon pou kriz, defans, ak asistans legal a moun yo ki te viktim san okenn fot 

bò kote yo. Antanke yon manm ki la lontan nan Komite Afektasyon chanm lan, mwen te batay pou 

pwogram sa yo ki bay sèvis sipò a viktim krim yo.” 

 

Depite Eliot Engel te deklare, “Viktim krim yo ap fè fas a yon kantite difikilte emosyonèl, sikolojik ak 

finansye ki souvan rete san adrese. Sibvansyon eta ak federal sa yo pral pèmèt kominote nou yo pou pi 

byen reponn a bezwen viktim yo, ak pi byen asiste adolesan ak jèn gason yo nan kominote moun koulè 

ki dispòposyonèlman afekte pa krim, ankò ap fè fas a obstak siplemantè lè yap mande èd.” 

 

Depite José E. Serrano te deklare, “Anons finansman jodia se yon tantativ konpreyansif enpòtan pou 

asire asistans pou viktim krim yo ki ta otreman pa gen okenn lòt kote pou yo ale. Sibvansyon sa yo pral 

finanse yon gwo varyete sèvis nan Bronx ak lòt kote, e li pral ede tout viktim krim yo, enkli krim atak 

seksyèl, vyolans doemstik, ak abi timoun. Sèvis sa yo pi nesesè nan Bronx, e mwen remèsye Gouvènè 

Cuomo pou efò l nan asire ke fon eta ak federal sa yo ede anpil òganizasyon fè travay enpòtan sa nan 

awondisman nou yo.” 

 

Depite Carolyn Maloney te deklare, “Asistans enpòtan sa a pral elaji sèvis ki nesesè yo atravè nouvo 

founisè ak pwogram yo nan Eta pou asire ke viktim yo jwenn abri, konsèy, defans legal ak lòt sipò yo 

bezwen pou fè fas ak konsekans evènman twomatik yo. Mwen aplodi Gouvènè Cuomo pou angajman l 

nan ede viktim krim yo nan New York. Mwen pral kontinye travay pou ranfòse finansman federal yo pou 

pwogram sibvansyon tankou sa a. Kominote sa yo ap wè yon benefis dirèk.” 

 

Depite Richard Hanna te deklare, “Okenn kominote pa rezistan a vyolans domestik, men nou ka ede 

asire ke yo pa neglije pèson nan pati nò New York. Sibvansyon sa yo pral benefisye òganizasyon sa yo ki 

sou liy devan pou ede moun ke yo te vyole yo, bati oswa ki gen bezwen dezespere pou èd. Antanke yon 

sipòtè YMCA depi 30-ane. mwen gen konfyans absoli ke fon sa yo pral itilize a bon esyan pou ede viktim 

yo nan moman ki enpòtan anpil.” 

 

Depite Jerrold Nadler te deklare, “Fon federal sa yo pral fè yon wout long nan bi pou adrese bezwen 

viktim krim yo nan New York. Malerezman, krim dispòpwosyonèlman afekte kèk nan Nouyòkè ki 

defavorize yo. Sibvansyon yo nap anonse jodia a prale nan pwojè yo ki pral sèvi moun yo ki gen plis 

bezwen- ranje nan popilasyon minorite yo ak viktim vyolans doemstik a kominote LGBT ak moun ki aje 

yo.” 

 

Depite Carolyn McCarthy te deklare, “Lokal nou yo pou non-pwofi, lopital, ajans kap fè respekte lalwa ak 

ajans gouvènman yo pwomote pwogram ak sèvis ki enpòtan pou moun ak fanmi yo ki te viktim de yon 

krim. Antanke enfimyè, mwen konprann enpòtans sèvis yo tankou konsèy ak defans. Mwen aplodi 

Gouvènè Cuomo paske li te asire ke òganizasyon Eta New York yo resevwa pataj ekitab nan fon sa yo, 

enkli 12 nan 4yèm distri Kongrè a. Finansman sa a pral ede òganizasyon lokal nou yo ranpli eka nan sèvis 

imen ki te kapab pa satisfè otreman.” 

 

Depite Gregory Meeks te deklare, “Ede viktim krim yo, ba yo resous pou yo reyabilite ak kontinye sèvi 

kòm manm pwodiktif nan kominote nou yo, se youn nan pi gwo responsabilite nou. Mwen remèsye 

Gouvènè a pou angajman solid li nan bay mwayen ki nesesè pou òganizasyon yo ki baze sou kominote, 

tankou pwogram Jamaica Service for Older Adults, ajans kap fè respekte lalwa, ak lopital yo nan eta pou 

ede moun yo ki te viktim. Mwen aplodi Pwogram Jamaica Service for Older Adults pou gwo sèvis 

kontinyèl yo nan kominote nou an e mwen enspire pa travay enpòtan yap fè chak jou.” 

 

Depite Joe Crowley te deklare, “Malerezman, otan ke gen krim nan lari nou yo, ap gen viktim ki bezwen 

èd nan men òganizasyon yo tankou Crime Victims Support Services nan Bronx ak nan Korean American 

Family Service nan Queens. Óganizasyon sa yo bay èd a viktim krim ansanm avèk bezwen fanmi yo 

pandan tan difisil - nan tan kote yo santi tankou yo pèdi tout espwa. Finansman sa pral fè yon wout long 

nan asire ke òganizasyon enpòtan sa yo gen resous yo bezwen pou akonpli sa yo fè pi byen ede moun.” 

 

Depite Tim Bishop te deklare, “Sibvansyon sa yo reprezante sa ki bon ki ka vini nan patenarya piblik-

prive. Nan itilize finansman yo pral bay sipò ak asistans a viktim vyolans domestik, aksidan sikilasyon ki 

gen rapò a alkòl ak lòt krim yo. Sa a se yon viktwa non sèlman pou òganizasyon sa yo ak viktim 

endividyèl yap travay avèk yo a, men pou kominote nou an antanke yon ansanm.” 

 

Depite Brian Higgins te deklare, “Asistans ki soti nan Biwo Sèvis Viktim yo se yon liy devi ki nesesè pou 

anpil viktim krim grav yo. Li re-asire ke anpil òganizasyon nan konte Erie ak Niagara benefisye de fon sa 

yo e li pral plis anmezi pou bay èd ak resous a viktim yo nan kominote yo ki defavorize, anplis de viktim 

abi timoun, atak seksyèl, ak vyolans domestik.”  

 

Depite Bill Owens te deklare, “Pwogram asistans viktim ki baze sou kominote bay yon sèvis kominotè 

esansyèl nan asire ke zanmi ak vwazen nou yo ka jwenn sipò yo bezwen pou rekipere kont vyolans ak 

trajedi. Mwen aplodi desiyzon Gouvènè a pou bay finansman ak sipò sa.” 

 

Depite Yvette D. Clarke te deklare, “Mwen vle aplodi òganizasyon valab sa yo, ki ede moun nan yon tan 

bezwen enpòtan, e sa ki pral kounye a resevwa sipò eta ak federal pou inisyativ yo. Anplis, mwen 

remèsye Gouvènè Cuomo pou angajman l nan konsantre sou viktim krim yo ki nan anpil okazyon te 

enkapab pou jwenn aksè a sèvis enpòtan sa yo – jèn gason koulè.” 

 

Depite Paul D. Tonko te deklare, “Mwen kontan pou m wè sipò sa a pou sèvis viktim yo nan Capital 

Region e nan tout Eta. Lè nou ranfòse kominote nou yo nan fason sa a, nou ogmante kalite lavi pou tout 

moun. Mwen apresye travay biwo Gouvènè Cuomo nan idantifye yon kesyon kwasan epi etann yon filè 

sekirite enpòtan a popilasyon vilnerab yo nan katye nou yo.” 

 

Depite Chris Gibson te deklare, “Antanke yon gwo sipòtè nan ajans kap fè respekte lalwa lokal nou an ak 

founisè sèvis sosyal yo, mwen apresye angajman eta pou finanse pwogram enpòtan sa yo. Mwen fyè 

pou m defann Lwa sou Vyolans Kont Fanm ak Lwa sou Sèvis ak Prevansyon Vyolans, de bagay ki bay 

asistans enpòtan a viktim krim yo nan Nò New York. Mwen pral kontinye pouse pou finansman solid 

pwogram sa yo ak otorizasyon kontinyèl yo nan Kongrè a.” 

 

Depite Michael Grimm te deklare, “Mwen aplodi Gouvènè a paske li te itilize Lwa sou Krim Viktim 

Federal (VOCA) nan ansanm li epi maksimize benefis ke elektè mwen yo nan Staten Island ak Brooklyn 

pral tire nan finansman sa a. Byenke 11yèm distri kongrè a erezman gen pousantaj krim fèb konpare a lòt 

distri yo, nou sètènman itilize anpil nan pwogram yo ki bay asistans ki pi nesesè a viktim krim yo nan 

krim ki fèt chak jou yo e sibvansyon sa yo pral ranfòse siyifikativman sèvis sa yo.” 

 

Depite Tom Reed te deklare, “Chak viktim inik, men yo tout gen menm bezwen pou swen ak sipò nan 

kominote yo. Soti nan atak seksyèl ak viktim vyolans domestik ak viktim trafik imen yo, pwogram ak 

sèvis sa yo pral bay viktim yo swen ak atansyon yo bezwen. Tout Nouyòkè yo ki pi byen sèvi pa pwogram 

sa yo ki adapte inikman a chak viktim. Asire ke viktim yo gen aksè a sèvis sa yo esansyèl ak yon travay itil 

pou lejislatè yo nan chak nivo.”  

 

Depite Dan Maffei te deklare, “Sibvansyon sa yo pral bay resous enpòtan a òganizasyon lokal nou yo nan 

Santral New York kap travay pou asire ke tout sivivan yo nan abi ak vyolans ka resevwa swen, konsèy, ak 

defans yo bezwen ak merite. Defansè kominotè nou yo ak ofisye yo kap fè respekte lalwa jwe yon wòl 

esansyèl nan ede sivivan ak fanmi yo, e sipò sa pral ede yo kontinye travay yo pou sèvi Santral New 

York.” 

 

Depite Sean Patrick Maloney te deklare, “Se yon reyalite tris, ke plizyè milye nan zanmi nou yo ak 

vwazen yo nan Hudson Valley se viktim vyolans domestik ak atak seksyèl chak ane. Resous esansyèl 

debaz sa yo enpòtan pou asire ke okenn fi, timoun oswa viktim soufri an silans.” 

 

Enfòmasyon sou Sèvis Viktim Biwo Eta New York 

OVS bay yon filè sekirite pou moun yo ak/oswa manm fanmi yo ki te viktim san yo pa anfòt e yo pa gen 

lòt mwayen asistans. OVS se yon peyè dènye rekou: tout lòt sous asistans yo, tankou medikal oswa 

asirans machin ak konpansasyon pou travayè, dwe fin epwize anvan ajans lan kapab peye yon viktim 

oswa manm fanmi yo pou nenpòt pèt debousman ki soti nan pòch yo ki gen rapò a krim lan. 

 

Finansman pou konpansasyon viktim krim ak depans pou fonksyonman ajans lan chak jou te soti 

egalman nan lajan ki rantre pou amann, sichaj obligatwa ak frè asistans pou viktim krim yo ke kèk ofansè 

dwe peye, men se pa dola kontribyab yo. Pou plis enfòmasyon sou sèvis OVS ofri, enkli pwosedi pou 

kalifikasyon ak yon lis pwogram asistans viktim krim ki aktyèlman ap resevwa finansman, vizite 

www.ovs.ny.gov oswa rele 1-800-247-8035. 

